
< Ni 28.4.2025 khan
Directorate of LAD
chuan hriattirna
tichhuakin LAD Director-
ate-a Hmeichhiate
chunga hleilenna thleng
chungchanga thuthlenna
tur “Internal Complaints
Committee” kum 3 (thum)
chhung tan din a ni a,
Presiding Officer/Chair-
person-ah Pi B. Lalhlim-
puii, Deputy Director

(Admn.), Ph. No.
9862813135 niin, mem-
ber-te : Pu L.T. Lalrin-

mawia, EE; Pi Vanlalpari,
Assistant; Pi Angela
Biakhmingsangi, Assis-
tant; Pi Lalbiakdiki, LDC
leh Pi Lalthanmawii,
President, MHIP, New
Capital Complex Branch.

Monthly SIRD & PR Newsletter,

Chief Minister-in Thenzawlah
Mizorama CMTC hmasa ber hawng

Chief Minister Pu Lalduhoma chuan ni 8.5.2025 khan Thenzawlah
MzSRLM hnuaia din, Vantawng CLF Community Managed Training
Centre thar a hawng a. Hei hi Mizorama CMTC hmasa ber a ni. A hawnna
inkhawm hi Pu C. Lalsawivunga, AH & Vety Minister, Prof. Lalnilawma,
RD&AD Minister leh Pu V. Malsawmtluanga, MLA ten an telpui.

INAUGURATION ey W
oF :

NING CENTRE "+

ED)]

- COMMUNI

Leimin/Leitawlh
laka kan him
theih nan kan in
leh a vela tui
luankawrte tifai
thin i la, tuichhia/
ruahtui paihna
tha takin i siam

thin ang u.

Chief Minister chuan,
Mizorama Community Managed
Training Centre hmasa ber,
Vantawng CMTC kan hawng thei hi
a lawmawm a. Ka bial chhunga bul
min tansak avangin a changtu
Minister Prof. Lalnilawma leh
MzSRLM thuneitute chungah
lawmthu ka sawi a ni, a ti.

He biala SHG-ho nen hian ka
office lamah pawh kan lo inhmu tawh
a, an thilsiam chhuah te min rawn
hmubhtir hlawm a. Duhsak tlakin hna
an thawk niin ka lo hre ve a ni, Chief
Minister chuan a ti bawk.

Mizote hi kan pi leh pute
atanga lal rorelna hnuaia mawi taka
lo nung za thin, thil tiho thiam,
khawtlang pawimawh tinreng

hnatlanga thawk dial dial thin kan ni
a. He kan thawhho thiamna, pi leh
pute atanga kan chhawm, kan thisena
bet tlat tawh hi kan eizawnna
kawngah kan hman thiam chuan kan
hlawkpui ngei ngei dawn a.
Livelihood Missions pawh hian chu
chu a rawn tinzawn a ni, a ti. Kan
Self Help Group zawng zawngten
taima takin, hlawhtlin ngei tumin lo
bei thin ang che u. Kan ram economy
ah danglamna nasa tak in thlen thei a
ni, a ti.

CMTC chu mi tam takten
eizawnna khawp thiamna an chharna
hmun, SHG member te intuaihriamna
hmun leh midangte tan pawha
chhawr theih centre a nih ngei ka
beisei a, (Phek 2-na-ah zawmna)

Tuia kan harsat loh nan

Mizoram hi tlangram a nih
avangin leh ruahtui dawngtha tak
kan ni a, awlsam taka a lenbo ma
theih avangin leivung leh bawlh-
hlawhte kawr leh hmun remchang
laia paih mai ching kan la awm fo
mai a, a pawi hle a ni.

Ramngaw kan fihchereu nasat
avangin leh leivung leh bawlhhlawh
kan paih fimkhur loh avangin nasa
takin kan tuihnate a lo tlemin, tui
thiamhlim nei turin harsatna kan tawk
chho mek a, khawpui lian leh mihring
chen tamna apiangah tui mamawh
tawk kan hmuhloh avangin harsatna
kan tawk nasa dawn choh niin a lang.

Ramngaw kan tihchereu
nasat avangin thal laiin tuihna nasa
takin a kang chat a, tuiah harsatna
kan tawk a, kan mamawh khawp
kan nei thei lo tan a, hetianga kan
tihchereu zel chuan tuiah harsatna
kan nei zel dawn niin a lang.

Leivung/bawlhhlawhte lui
kawrah te kan paih mai mai a, he
hian nasa takin kan lui tui a tihbawlh-
hlawh/tihnut avangin fur ruahtui fam
laiin a nu lutuk a, harsatna kan tawk
leh thin bawk a nih hi!

Mihring kan pung ve zel a, kan
nunna atana pawimawh tak Tui kan
mamawhna a sang zel a. Chutihrua
chuan kan tuihna te a kang zel q,
kan lui tuite a thianghlim loh zel bawk
si chuan harsatna leh buaina tawk
tur chu keimahni leh kan tu leh fate
an ni tih hre rengin ramngaw humhalh
leh lui humhalh kawngah hmaila ze

ang u.

(phek 1-na ami chhunzawmna)
Chief Minister-in Thenzawlah
Mizorama CMTC hmasa ber hawng

Vantawng Cluster Level Federation hnuaia Self Help Group
zawng zawng te ka lawmpui a ni, a ti a. Kan ram tharchhuah
behchhan zela hmalakna kalpui thin turin a chah bawk.

JED)F

Pu C. Lalsawivunga, Minister pawhin thusawiin
Thenzawl leh a chhehvel khuaa miten MzSRLM hmalakna
hlawhtling taka in lo kalpui hi hmuhnawm ka ti a, in
hmalakna hi ram tan a ni tih hrerengin taima takin, rinawm
takin lo thawk zel ang che u, tiin a chah a ni.

Prof. Lalnilawma, RD Minister pawhin thusawiin,
he centre hi pawl enkawl (community managed) tura din a
ni a. Amah leh amah a inenkawl thei tura ngaih a ni. SHG
kaltlang hian hmachhawp lian tak tak kan nei a, kan ram
product-te hi Brand pakhat hnuaia kalpui kan tum mek a,
nu, kum khata cheng nuaih khat lalut phak lo te puala
hmalakna te pawh kan kalpui dawn a ni. Heng kan hmalakna
tinrengte hi khawtlang leh ram tan a ni tih hriain theihtawp
in lo chhuah zel dawn nia, tiin a chah.

A hawnna inkhawm hi Pi1 Zosangzuali Pachuau,
CEO, MzSRLM in a kaihruai a, Pu R. Zarzosanga, State
Missions Director, MzZSRLM/Commissioner & Secretary,
RD&AD chuan kal khawmte lawmna thu a sawi a, Dr.
Malsawmtluanga Fanchun, District Missions Director leh
PD, DRDO, Serchhip chuan technical report a pe a ni.

Pi Ramthianghlimi, President, Vantawng CLF pawhin
thusawiin, an kal dan tlangpui a tarlang a. Mizorama CMTC
hmasa ber an nei thei chu an lawm hle tih a tarlang.

MoRD kaihhruaina (Advisory) siam angin, CMTC-
ah hian mi 30 atanga 60 leng Training Hall, a tlem berah mi
10 tal riah theihna Dormitory/Room, ei leh in buatsaih
theihna choka leh SHG member-ten a tul anga an dawr tur
CLF office te a awm tur a ni.

Vantawng CLF CMTC hi Mizorama a hmasa ber a
ni a, kum hnih chhungin CMTC hi Mizoram district tinah
din hman tum a ni.




Vol. XVI Issue No. 5 May, 2025 : Monthly SIRD&PR Newsletter, Mizoram:Aizawl P -3

Bialtu MLA-in VC te

inkawmhona neih pui
SIRD&PR, Mizoram buatsaih ni 3 chhung
awh “Orientation Training for Newly Elected
Village Councils for Darlawn RD Block” chu
SIRD&PR, Mizoram Auditorium - I, Durtlang
Leitan-ah n1 8.5.2025 khan zawh fel a n1 a, kharna
inkhawmah hian Leader of Opposition & MLA Pu
Lalchhandama Ralte chuan a bial chhunga VC
Member-te hi 'Interaction Session' hmanpuiin,

zawhna leh chhanna hun hman a ni.

Ralte chuan VC Member puala inkawmhona
buatsaih chu tha a tih thu sawiin, VC-te chu VC
Dan tharin thuneihna a pek belh bakah, chhiah lak
kawngah a thuam chak tih a sawi a. Central Minis-
try hnuaia Panchayati Raj model mil zela
tihchangtlun chhoh a nih thu a sawi.

Hmar tlangdung chu Mizoram kawtchhuah-
pui a ni dawn tih sawiin, National High 2-in min
pal dawn a, Hmar tlangdung landlock tia sawi thin
chu tunah hian road alignment tih mek a ni a, com-
pensation kalpui chhunzawm tur a ni. VC Mem-
ber-te chu mahni leh mahni ram inpe lo turin leh
ram peka fimkhur tur leh hmasawnna ngai
pawimawh turin a chah.

Pu Chhantea chuan Tuivawl bial mipuite
chu sorkar healthcare-a inziak lut turin a ngen a. A
bial chhung VC-te chu faina leh intodelhna kawngah
hmasawnna kawng zawh turin a fuih a, duhsakna a
hlan bawk a ni.

He Inkawmhona hun hi Dr. Malsawmdawng-
liani Fanai, Associate Prof., SIRD&PR-in kaihruaiin,
Dr. Lalhruaitluangi Sailo, Course Director/Sr. Core
Faculty, SIRD&PR chuan training report a pe bawk.

Training chhung hian thupui thlan chhuah
14 hmangin SIRD&PR Faculty-ten zirtirna pein,
Darlawn RD Block huamchhung atangin VC mem-
ber mi 27 he training-ah hian an tel a ni.

“] Kawtkaiah Sawrkar” hun
hman a ni

Ni 2.5.2025 khan Lunglei District DC Of-
fice hmalaknaa mipuite'n sawrkar hmalakna hrang
hrangte an chhawr tangkai theih nan an khuaa kal
chilha service hrang hrang chhawp chhuahsakna,
"I Kawtkaiah Sawrkar" (Prashasan Gaon Ki Ore)
hun chu Bunghmun khua leh a chhehvel mipuite
tan Bunghmun BDO Complex-ah buatsaih a ni.

Bunghmuna "I Kawtkaiah Sawrkar" hun
buatsaith hawnna hi Bunghmun BDO Dr.
Lalramdintluanga chuan kaihruaiin, thingtlang khaw
kilkhawr zawka chengte'n sawrkar hmalakna hrang
hrang an hriat a, awlsam zawka sawrkar office an
dawr theihna tura Lunglei DC ruahmanna chu
lawmawm a tih thu a sawi a. Bunghmun mipuite
tanpui tura ke pen chhuak department hrang hrang
leh thawktute chungah lawm thu sawiin, mipuite
chu an harsatna leh mamawhna zawnah department
hrang hrangte dawr hreh lo tur leh an kawtkaia hun
remchang buatsaihsak chu chhawr tangkai tum
theuh turin a chah a. Sub-Deputy Commissioner
Pi Lalhlimpuii Pachuau chuan report a pe bawk.

Bunghmuna "I Kawtkaiah Sawrkar" tih hun
buatsaihah hian office hrang hrang - DC, Election
Branch, Agriculture, Horticulture, AH & Vety,
Women & Child Development (ICDS), RD Block
Development Office, FCS&CA (Supply), Com-
merce & Industries, Health & Family Welfare, leh
Mizoram Rural Bank te'n stall hawngin, awlsam
zawka mipuite dawr theih turin an inpho chhuak a.
Electoral roll enfiah/inziah luh, Aadhaar siam that/
siam thar, income & tribal certificate dil, ration
card siam that, bank account hawn thar, hriselna
dinhmun endik & ABHA Card siam, ran entir leh
ui a hri (anti rabies vaccine) pek, thei leh thlai chi
sem, sawrkar scheme hrang hrang inhrilhfiah leh
inziah luh leh mipuiin harsatna an thlenna hun te
buatsaih a ni.

I Kawtkaiah Sawrkar programme hi ni
14.1.2025 khan bul tan a ni a. Haulawng leh
Ralvawngah te buatsaih tawh niin, he'ng khaw 2
atang hian mi 826-in service hrang hrang chhawp
chhuahte hi an chhawr tangkai tawh a. Bunghmun,
Tlabung, Lungsen leh Bualte-ah te buatsaih
chhunzawm tura ruahman a ni.

ENG TIN NGE VILLAGE COUNCIL THA KAN NIH

THEIH ANG?

- K. Lalbuatsaiha,
Faculty, ETC, Thingsulthliah

Kan hriat theuh angin kumin February Ni 12 khan Mizoramah Village Council inthlanpui kan nei
a. Kan zinga thenkhat hi chu VC member lo ni tawh thin kan ni ngei ang, thenkhat erawh kan vawi khat
nihna pawh a ni mai thei bawk a. SIRD&PR atangin VC inkaihhruaina leh mawhphurhna hrang hrangte
chipchiar zawkin kan la zir chho zel anga, tun tumah hian Village Council dan leh hrai lam ni loin,
Village Council tha kan nih theih dan tur, tlanglawn deuh takin sawi kan tum dawn a ni.

Pathian leh hotute duhsakna zarah Mizoram
khaw hrang hrang ka lo hmu ve ta a, tunhma lam
ngaihtuah chuan khawtinin hma kan sawn viau a
tih theih a, chutihrual chuan kan thlen chin erawh a
inang lo viau mai bawk a. Khaw hrang hranga kan
zin kual a, khaw hmel hmang kan hmuh hian kan
rilrua thil lo awm hmasa chu khawtlang hruaitute a
ni lo thei lo a. Khaw thenkhat chu hruaitu tha tak
nei thin khua an ni ngei ang tih a rin nghal theih
laiin, thenkhat erawh chu tan lak an ngai hle tih a
lang nghal bawk. VC tha kan nih theih nana thil
pawimawh tam tak a awm ang a, a vaiin kan sawi
seng dawn lo a, kan tih theih zinga harsa lo zual
tarlan kan han tum ange.

VC din a nih tirh lai leh tun huna an
mawhphurhna chu a inthlau tawh viau awm e. A
bikin MGNREGS awm hnuah phei chuan
mawhphurhna a tam zual a. Thildangah sorkarin
hmasawnna hna enkawl turin a lo ruat ve bawk a.
Hetih lai hian sorkar development scheme-te
enkawl] tur chauh emaw intih mai palh a hlauhawm
hle. Hetiang rilru kan put chuan sorkar atanga sum
kan beisei ang kan hmuh loh chuan tihtur nei lo ang
maiah kan inngai palh ang tih a hlauhawm hle.

VC din a nih chhan bul ber zawk chu
khawtlang mipuite aiawh a, khawtlang inrelbawlna
kenkawh a ni. Lal nei thin kan ni a, lal te ban an nih
tak avangin an aiawh turin, mipui thlan ngei Village
Council hmanga inrelbawl kan lo ni ta tih hi hriat
thar leh a pawimawh hle awm e. Amaherawhchu,
dan hmanga ro inrel kan nih avangin dan pel emaw,
kan thuneihna piah lama mahni thua lo chet chiam
erawh a fel lo ngei ang. Hei vang hian kan tih theih
tawk thlan thiam a tul awm e. Chutiang atana
pawimawh tak pakhat chu khawtlang faina hi a ni.

Fai hi khaw changkang tehna pawimawh tak
ani. Ram changkang kan tih ho hi ram fai tak an ni
vek ang. Khawvela ram changkang kan tlawh chak
ho hi ngun takin han ngaihtuah ila, ram bal tak a
vang viau awm e. Thingtlang khuate midangin an
tlawh a, an khua an hmuh dana thil langsar hmasa
ber chu a fai leh fai loh a tih theih ang. Uluk taka
kan khawchhung zirchiang hman lo khualzin kan
neih phei chuan kan khua an mithla zui danah faina
hian kori a tu hlein a rinawm. Fai tur hian sum neih
ngah a pawimawh hmasa ber lo a, Minister leh
MLA te hmu kher loin keimahni khua theuhah hma
kan la nghal thei a ni. Thingtlang khaw tam tak
hian tun kum 5 chhung hian sorkar atangin kan
beisei ang hmasawnna sum kan hmu kher lo mai
thei, mahse kan khua theuh hmasawnna atan tih ve
theih kan nei a, chu chu tun hma aia fai leh zual a
ni. Chu chu hmasawnna a tling tth pawm a
pawimawh hlein ka hria.

Faina baka kan tih leh theih pawimawh tak
chu ran khuahkhirh hi a ni. A hma lama sawi tawh
angin, sum tel loa hmasawn thei lo tura inngaih hi
thil pawi tak a ni a. Ran khuahkhirh pawimawhna
hi sawi thui a tul awm lo e, sorkar tibuai kher loin
hei pawh hi kan khua theuhah kan kalpui thei ngei
ang. Hmasawnna lama rual kan el viau lai hian kan
khaw chhungah ui leh ar an chhuah reng si chuan
thil inhmeh lo tak a ni thei a ni. Ran khuahkhirh loh
hian khawtlang hmel a timawi lo a, hriselna atan a
tha lo a, faina lama hmalakna a tichak lo a, midang
tan harsatna a siam thin bawk. Ran khuahkhirh thei
khua nih hi hmasawnna a ni tih 1 hre thar leh theuh
ang u.

A dawt lehah chuan hmasawnna atana

pawimawh em em, (phek lehlamah zawmna)

(phek lehlam ami chhunzawmna)

ENGTIN NGE VILLAGE COUNCIL THA KAN NIH THEIH ANG?

thilte thama kan ngaih, a nghawng lian tak si han
sawi 1 la. A hmasa berah chuan khaw tin tih theihin
kan hmalak mekna ruihhlo do chungchang hi a ni.
Khaw tam tak chuan ruihhlo do nan tha leh zung
kan seng nasa viau tawh ngei ang. Kan ramah zu
leh damdawi hman sual a nasat avangin a hnam
ang pawhin buaipui tham a ni tak zet tih kan hre
theuh anga. Chutih rual chuan kan hmalak danah
kawng thar tha zawk ngaihtuah a tul awm e. Ruihhlo
do leh a kaihhnawih atana thil pawimawh tak chu
inzirtirna tha (Awareness campaign) neih a ni, a
bik takin hetiang lama la inhnamhnawih ve lo ten
an tih ve loh nana zirtirna pek thin hi thil pawimawh
tak a ni. Awareness tha zawk naupang leh tleirawl
ten an neih theih nana hmalak hi kohhran leh NGO
kan papek deuh em aw, a tih theih a. VC hmalakna
pual emaw, phungbawm sawmin hetiang kawngah
hian hmalakna neih theih ni se, khawtlang
hmasawnna pawimawh tak a nih a rinawm.

A pahnihna atan chuan Social Media hman
dan chungchang hi inzirtir kan ngai nasa hle.
Khawvel hmasawnna zar kan zo ve zel a, mitin
deuhthawin smart phone kan lo nei ta a. Mahni
awmhmun atangin khawvel hmun hrang hrang thil
thleng kan hriat theih bakah, chung mite hriat turin
thu leh hla kan puangzar thei ve ta bawk a. Hetih
rual hian social media kan hman dan leh kan thu
chhiar leh thehdarh thin te hi ngaihtuah uluk a
pawimawh em em a ni. Smart phone kan khawih
nasat lutuk avangin kan hun hlu tam tak kan hloh a,
thil pawimawh lo leh tul loah sum leh tha kan seng
a, ngaihtuahna dik lo leh thil thlir dan hrisel lo kan
pu darh nasa hle bawk a. Hmasawnna emaw tiin
chhungril nuna tlakchhiatna kan insiam zel ang tih
a hlauhawm tak zet. Hei vang hian social media
hman tangkai dan inzirna, awareness campaign neih
hi khawtlang tan thil pawimawh tak a ni awm e.
Hetiang kawngah hian VC te pawhin hma hruai ila,
sum tam tak sen ngai loin hmasawnna kan thlen
thei tih hre thar ila a duhawm hle mai.

Awareness campaign lama hmalak theihna
dang tam tak a awm bawk awm e. Environment
humhalh chungchang te, tuihna humhalh te,
lehkhabu chhiar tam inzirtir te pawh kan mamawh

tak an ni ngei ang. Kan sawi1 tum ber kan man thiam
ngeiin a rinawm. Kum 5 chhung hian kan
khawtlangah hmasawnna sum a lo lut zut zut kher
lo ang, sorkar office thar pawh kan neih belh kher
lo mai thei. Mizoten hmasawnna kan tih hian a
tlangpuiin physical works (hmuh theiha hmalakna)
a kawk deuh a, a dikna awm tho mahse, hei chauh
hi hmasawnna a ni lo tih hre thar ila. Sum sen hautak
lo, sorkar pun buai ngai kher lo, kan khawtlangin
kan mamawh tur si dapchhuak thiam ila, kan
sawilan takte bakah kan nitin nunphungah hma lam
hawia ke kan pen theih nan ngaihtuahna seng theuh
turin VC tharte kan inngen tak meuh a ni e.

District Level Committee on

SAGY thukhawm

Ni29.4.2025 khan DRDO Conference Hall,
MINECO, Aizawl-ah District Level Committee
on SAGY (Sansad Adarsh Gram Yojana), Aizawl
District an thukhawm.

He meeting-ah hian SAGY-I, Phase-II
(Tlungvel) te, SAGY -1, Phase-III (Lengpui) te leh
SAGY-II, Phase-II hnuaia department hrang hrang
hmalak tawhna leh hmachhawp report-te concern
Department leh Village Council President-te hnen
atanga ngaihthlak a nia. Scheme kalpui chhunzawm
thet tur leh chhunzawm thei tawh loh tur te ngunthluk
taka sawiho a, thliar fel a n1 bawk.

Meeting hi Pu Zoremsiama Hmar, Addl
DC, Aizawl District-in kaihruaiin, Pu V
Lalengmawia, Addl. Secretary, RD&A Department
leh Pu Lalnundika, PD, DRDO, Aizawl District-
ten meeting hi an telpui bawk a ni.

Ni 14.4.2025 - 8.5.2025 chhunga Training neihte

Orientation Trainning for Newly Elected VCs of
Tlangnuam & Thingsulthliah RD Block @
SIRD&PR Conference Hall, Durtlang Leitan.
Course Director: Dr. Malsawmdawngliani Fanai,
Associate Professor, SIRD&PR.

Orientation Training for Newly Elected VCs of
Ngopa & Phullen RD Block @ SIRD&PR Confer-
ence Hall, Durtlang Leitan. Course Director: Dr.
Khuangthansanga Pakhuangte, Associate Profes-
sor, SIRD&PR.

Training on General Orlentatlon for Newly ERs of
W. Phaileng RD Block @BDO Conference Hall,
W.Phaileng. Course Director: Pu B. Lalpuia, Head
Faculty, DPRC Mamlt

Orlentatlon Trg for Newa Elected VCs for Hnahthia
RD Block @ BDO Conference Hall, Hnahthial.
Course Director: Pu K. David Lalthanmawia,
Sr. Faculty, SPRC, SIRD&PR.

Orientation Training for Newly Elected VC Mem-
bers of Zawlnuam & Kawrtethawveng RD Block @)
DPRC, Mamit. Course Director: Pu B. Lalpuia,
Head Faculty, DPRC, Mamit.

Orientation Trg. for Newly Elected VCs of Tlabung
RD Block @ ETC, Pukpui, Lunglei. Course Direc-
tor: Pu Lalchhandama Lailung, Sr. Faculty,
SIRD&PR.

Orlentatlon Training Programme for Newly
Elected VCs of Lunglei RD Block @ BDO Confer-
ence Hall, Lunglei. Course Director: Pu K.
Vanlaldika, Head Faculty, DPRC, Lawngtlai.

General Orientation Training for Newly Elected
Village Council of Champhai RD Block @ DPRC
Conference Hall, Champhai. Course Director: Pi K.

Lalrammawii, Head Faculty, DPRC, Champhai.

Ni 14.4.2025 - 8.5.2025 chhunga
Training neihte

Orientation Trg. for Elected VCs of Tipa RD Block
@ BDO Conference Hall, Tipa. Course Director: Dr.
H. Rosangpuia, Sr. Core Faculty, SPRC,
SIRD&PR

% el ol a8 o Lyl

-

Trg. on General Orientation for Newly Elected
VCs for Aibawk RD Block @ SIRD&PR. Course
Director: Dr. Khawlsiamthanga Khawlhring, Asso.

Professor, SIRD&PR.

Trg. on General Orientation for Newly Elected
VCs for Reiek RD Block @ SIRD&PR. Course
Director: Dr. Margaret Lalbiakthangi, Asso. Profes-

sor, SIRD&PR

Training on DC Online Portal @ SIRD&PR. Cburse
Director: Lalchhandama Lailung, Sr. Core Faculty,
SIRD&PR.

District Convergence Commit-
tee thukhawm

N1 28.4.2025 khan DC Conference Room,
Saitualah Addl. DC, Saitual District Pu
Lallawmawma kaihhruaiin MGNREGA hnuaia
District Convergence Committee (DCC) te chu
an thukhawm a, line department hrang hrangte nena
thawhho leh inthlunzawm (convergence) theihte
tihchian kawngah department hrang hrangten
hmalak an tumna (proposed activity) te report an

Chairman Pu Lalawmawma, Addl. DC
chuan kalkhawmte hnenah lawmthu sawiin depart-
ment hrang hrangte inthlunzawm (convergence) chu
tha hle mah se, thil awlsam tak a ni lova, ngaih
pawimawh tul tak niin hna hrang hrang leh
hmasawnna thawhna kawngah thil tul leh
pawimawh tak a nih thu a sawi bawk.

Pu V Laldinsanga, Project Director, DRDO,
Saitual District pawhin kalkhawmte hnenah
lawmthu sawiin, convergence chungchangah
ruahmanna tha tak tak an nei thin chu thil lawmawm
tak a ni, a ti a, chutih rualin proposal-te chu
hmasawnna thar lam hawi ni thei se a duhawm
lehzual a ni, a ti.

State level-a thehluh hun chu April ni 30 a
nih avangin committee-in deadline a siam a, chumi
zul zui chuan department pariat (8) ten an thehlut
a ni. Heng an proposal-te hi department aiawhten
sawifiahna an neih hnuah sawiho zui niin pawm a
ni a, District Convergence Plan 2025 atana khung
tura tih a ni.

He thutkhawmah hian Pu Lallawmawma,
Addl. DC, Chairman, DCC & DC, Pu V. Laldin-
sanga, Secretary, DCC & Project Director bakah
line department-a DCC member-te an tel bawk.

RD&AD leh BRLF ten thawhhona thuthlung ziak

Ni 13.5.2025 khan Prof. Lalnilawma, Min-
ister of State for Rural Development & Adminis-
tration Department hovin, Rural Development &
Administration Department chuan Mizoram
thingtlang khua-a chhungkaw harsa zawkte
chhawmdawlna kawng-a chak zawka hmalak a nih
theih nan, Bharat Rural Livelihood Foundation
(BRLF) chu kum 3 (thum) chhung atan thawhhona
thuthlung “Memorandum of Understanding (MoU)”
an ziah pui.

ture nasa zawka kalpui a nih theihnan hma lak a ni
ang a. Loneitute thar chhuahte hlawk zawka kalpui
tum a ni bawk. BRLF-te hian a tul angin loneitute
hnenah training an pe thin bawk ang.

Memorandum of Understanding (MoU) ah
hian Rural Development & Administration Depart-
ment aiawhin Pu V. Lalengmawia Additional Sec-
retary leh Bharat Rural Livelihood Foundation
(BRLF) aiawhin Pu Kuldip Singh, CEO ten an
hming an ziak a ni.

Bharat Rural Livelihood Foundation
(BRLF) hian Mizoram chhung-a Rural Develop-
ment kaithhnawih, Sawrkar scheme leh programme
hrang hrangte awmze nei zawk leh hlawk zawka
kalpui a nih theih nan State Sawrkar a thawhpui
ang a. Natural Resource Management hnuaia ac-
tivity hrang hrang, tuithna humhalh, ramngaw leh
nungcha humhalh bakah, agriculture productivity
lam-a thingtlang miten hmasawnna an neih theihna
tur kawngah Department hrang hrangte leh an
scheme neih hrang hrangte hmanga thawhho (con-
vergence) dan tur ruangam a siam ang. Central
Scheme hrang hrangte awmze nei zawka kalpui a
nih theihnan Rural Development & Administra-
tion Department nen an thawk dun dawn a ni.

He thawhhona hnuaiah hian thingtlang
loneitute tan tui luang ral tur humhalhte, hlawk
zawka groundwater management an neih theihna
tur leh non-pesticide management-based agricul-

BR

He hunah hian Minister Prof. Lalnilawma
bakah Rural Development & Administration De-
partment atangin Pu R. Zarzosanga, Commissioner
& Secretary, Pu V. Lalengmawia Additional Sec-
retary, Pi Zosangzuali, CEO, MzSRLM leh RD&A
Department official pawimawhte an tel a ni.

Sorkarin tunlai thiamna
hmanga awlsam zawka mipuiten
kan mamawh kan neih theihna

tur leh hmasawnna kawng kan
zawh theihna tura ruahmanna a
siamte 1 hmang tangkai deuh
deuh zel ang u.

